
病僧
维基文库 � 免费全文 � CC BY-SA 4.0

←

擬送僧歸日本

病僧

作者：徐熥　明

集鄭氏烏石别墅

本作品收錄於《幔亭集 (四庫全書本)/卷05》和《幔亭集/卷05》

苦厄那能度，醫王亦抱疴。

苔侵雙屐濕，塵翳一瓢多。

錫杖頻扶手，金剛為伏魔。

跏趺在禪榻，或恐是維摩。

聞鐘苦夜長，形影自淒涼。

懴悔除前障，呻吟檢古方。

坐非同面壁，卧豈倦津梁。

氣運有時盡，千花塔裏藏。

病僧

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

